
Numri i lëndës: 2019:137508 

Datë: 04.03.2025 

Numri i dokumentit:     06938556 

 

PKR.nr.84/2019 

NË EMËR TË POPULLIT 

GJYKATA THEMELORE NË MITROVICË - Departamenti për Krime të Rënda, Kryetari i trupit 

gjykues-Gjyqtari Xhemajl JUSUFI, anëtarët e trupit gjykues - Gjyqtarët Mentor HAJRAJ dhe Fatos 

SEJDIJAJ, me bashkëpunëtoren profesionale Arbenita DËRGUTI, në çështjen penale ndaj të 

akuzuarit M.M., për shkak të veprës penale Blerja, posedimi, shpërndarja dhe shitja e paautorizuar e 

narkotikëve, substancave psikotrope dhe analoge nga neni 273 paragrafi 1 të Kodit Nr.04/L-082 

Penal të Republikës së Kosovës (tutje si: KPRK), duke vendosur sipas Aktakuzës së Prokurorisë 

Themelore në Mitrovicë - Departamenti për Krime të Rënda PP.I.nr.124/2019, të datës 27.06.2019, 

pas mbajtjes së shqyrtimit gjyqësor të datës 18.02.2025, në prezencën e palëve Prokurorit të Shtetit 

Fetije Bajrami, të akuzuarit M.M. dhe mbrojtësit të tij sipas detyrës zyrtare, avokat Festim Shala, në 

të njëjtën ditë ka shpallur publikisht, ndërsa më datë 04.03.2025 ka përpiluar me shkrim këtë: 

A K T GJ Y K I M 

I akuzuari: 

M.M., nga i ati B., e ëma B., e vajzërisë K., i lindur me datë ...., në Mitrovicë, me vendqëndrim në 

Novi Pazar, Serbi, i martuar, baba i dy (2) fëmijëve, i gjendjes së dobët ekonomike, punëtor në një 

biznes privat për riciklimin e metaleve, me numër personal ...., rom, Shtetas i Republikës sё Kosovës. 

 

Ë S H T Ë  F A J T O R  

Sepse: 

Me datë 26.03.2019, rreth orës 09:25, në lagjen e romëve në rrugën “Adem Voca” në Mitrovicë, pa 

autorizim ka poseduar me qëllim shitje substanca narkotike të shpallur me ligj si narkotik ashtu që 

njësiti i policëve DHTN në rrugën Adem Voca në lagjen e romëve, me rastin e kontrollit të shtëpisë 

së të dyshuarit në xhepin e një jaknje është gjetur një (1) qese e madhe substance të dyshuar narkotike 

e llojit marihuan në peshë rreth 15.20 gram, një (1) qese e vogël substancë të dyshuar narkotike e 

llojit marihuanë në peshë rreth 1.19 gram, dhe tetë (8) qese të vogla me substancë të dyshuar 

narkotike e llojit marihuanë në peshë rreth 4.44 gram, të cilat janë konfiskuar nga ana e policisë ku 

pas matjes kanë rezultuar në peshë rreth 18.95 +- 0.0001 gram. 

 

Me këtë ka kryer veprën penale: Blerja, posedimi, shpërndarja dhe shitja e paautorizuar e 

narkotikëve, substancave psikotrope dhe analoge nga neni 273 paragrafi 1 të KPRK-së. 

Andaj, Gjykata në mbështetje të nenit 1, 4, 7, 17, 21, 41, 42, 43, 45, 46, 73, 74, 75, 76, 83 dhe nenit 

273 paragrafi 1 të KPRK-së, lidhur me nenin  359, 360, 364, 449, 450 dhe 452 të KPP-së të akuzuarin 

e : 

 G J Y K O N  

I. Dënim me burgim në kohëzgjatje prej një (1) viti, i cili dënim do të ekzekutohet në afat prej 

pesëmbëdhjetë (15) ditësh nga dita e plotfuqishmërisë së këtij Aktgjykimi. Koha e kaluar nën 

masën e paraburgimit nga data 26.03.2019 deri me datë 25.04.2019, si dhe në arrest shtëpiak 

nga data 25.04.2019 deri 25.05.2019, i llogaritet në dënimin e shqiptuar. 

 

II. Dënim me gjobë në shumë prej 300 euro (me fjalë: treqind euro), të cilin dënim është i 

obliguar që ta paguaj në afat prej tridhjetë (30) ditësh nga dita e plotfuqishmërisë së këtij 

Aktgjykimi. Nëse i pandehuri nuk e paguan gjobën në afatin e caktuar, Gjykata do të veprojë 

në bazë të nenit 46 të KPRK-së, ashtu që dënimin me gjobë do t`ia zëvendësoj me dënim me 

burgim, ku një (1) ditë burgim do t’i llogaritet me 20 (njëzetë) euro gjobë të papaguar. 

 

III. Në mbështetje të nenit 273 paragrafi 5 të KPRK-së, lidhur me nenin 276 paragrafi 2 nën 

paragrafi 2.4 të KPP-së URDHËROHET konfiskimi i substancës narkotike-marihuanës në 

peshë 18.95+- 0.0001 gram dhe Urdhërohet Policia e Kosovës që të njëjtën ta shkatërrojë, 

sipas procedurave ligjore në fuqi, pas plotfuqishmërisë së këtij aktgjykimi. 

 

IV. Obligohet i pandehuri që të paguaj shpenzimet e procedurës penale dhe atë në emër të 

paushallit gjyqësor të paguajë shumën prej njëzet euro (20) si dhe në emër të taksës për 

kompensimin e viktimave të krimit të paguajë shumën prej pesëdhjetë (50) euro, të gjitha 

këto në afat prej tridhjetë (30) ditësh nga dita e plotfuqishmërisë së këtij Aktgjykimi. 

V. Palë të dëmtuar sipas aktakuzës, nuk kishte. 

A r s y e t i m 

Rrjedha e procedurës:  

Prokuroria Themelore në Mitrovicë – Departamenti për Krime të Rënda, ka ngritur aktakuzën 

PP.I.nr.124/2019, të datës 27.06.2019, kundër të akuzuarit M.M., për shkak të veprës penale Blerja, 

posedimi, shpërndarja dhe shitja e paautorizuar e narkotikëve, substancave psikotrope dhe analoge 

nga neni 273  paragrafi 1 të Kodit Penal të Republikës së Kosovës. 

 

Gjykata ka mbajtur seancën e shqyrtimit gjyqësor me datë 18.02.2025, në të cilën kanë qenë të 

pranishëm Prokurori i shtetit i Prokurorisë Themelore në Mitrovicë - Departamenti për Krime të 

Rënda Fetije Bajrami, i akuzuari M.M. dhe mbrojtësi i tij, avokat Festim Shala, sipas detyrës zyrtare. 

Në shqyrtim gjyqësor, i pandehuri është deklaruar i pafajshëm për veprën penale që i vihej në barrë, 

ndërsa gjykata ka administruar provat materiale dhe është dhënë fjala përfundimtare e palëve.  

Fjala përfundimtare e palëve: 

Prokurori i Shtetit Fetije Bajrami, në fjalën përfundimtare ka deklaruar se: mbetet në tërësi pranë 

aktakuzës ndaj të pandehurit, për veprën penale si në aktakuzë. Se i pandehuri e ka kryer veprën 

penale, vërtetohet nga vërtetimi mbi marrjen e sendeve nga i pandehuri, ku gjatë kontrollit të personit 

përkatësisht në gjepin e jaknes i ishte gjetur një substancë e llojit marihuanë në peshë prej 15.20 

gram, ndërsa në shtëpi, pas bastisjes nga ana e policisë, është gjetur një qese e vogël me substancë 

narkotike e llojit marihuanë në peshë prej 1.19 gram dhe tetë qese të vogla me substancë të dyshuar 

të llojit marihuanë në peshë prej 4.44 gram të cilat substanca janë konfiskuar nga ana e policisë, e 

pas marrjes së ekspertizës ka rezultuar se pesha e tërësishme e substancës narkotike është në peshë 

prej 18.95+- 0.0001 gram. Gjithashtu ka theksuar se i pandehuri e ka kryer veprën penale rezulton 

edhe nga foto dokumentacioni i shkresave të lëndës ku shihen sasitë e narkotikëve të ndara nëpër 

qese që i pandehuri i kishte përgatitur për shitje, e po ashtu nga shënimet zyrtare, se gjatë bastisjes 

janë gjetur në pjesë të ndara dhe një pjesë në gjepin e jaknes së të pandehurit për përdorim personal, 

e që kjo deklaratë është në kundërshtim me provat materiale, pasi që i njëjti i kishte ndarë në qese të 

vogla me qëllim shitje. 

 

Përfundimisht, i ka propozuar gjykatës që të merr parasysh të gjitha këto prova, dosjen kriminale, 

pasi që i njëjti dyshohet edhe për vepra tjera penale të kësaj natyre dhe tjera, dhe me rastin e shqiptimit 

të llojit dhe lartësisë së dënimit të merr parasysh rrethana rënduese faktin se i pandehuri ka përgatitët 

substancës narkotike për shitje të cilat janë të rrezikshme për shëndetin e njerëzve, që me realizimin 

e kësaj vepre penale do të përfshiheshin edhe persona tjerë sidomos të rinj, me çka do të rrezikohej 

shëndeti i tyre, pastaj duke marrë parasysh se këto vepra janë në rritje e sipër të pandehurin të shpallë 

fajtor dhe ta dënoj sipas ligjit. 

Mbrojtësi i të akuzuarit M.M., avokat Festim Shala, në fjalën përfundimtare ka deklaruar se: gjatë 

gjithë procedurës nuk është vërtetuar fajësia e të pandehurit, ka konsideruar se prokuroria e shtetit 

nuk ka arritur të argumentoj vërtetimin e fajësisë së të pandehurit duke u bazuar në provat siç janë: 

raportet policore, shënimet zyrtare dhe nga ekspertiza e AKF-së, provat e pranuara nuk vërtetojnë 

lidhshmërinë e veprimeve e të pandehurit, rrethanat të cilat argumentohen në aktakuzë, andaj gjykata 

duhet të shqyrtoj natyrën e kundërthënieve nëse ata kanë të bëjnë me elemente faktike, 

përmbajtjesore apo sekondare. Më tej ka shtuar se, dëshmitë e dhëna nga prokuroria vënë në 

pikëpyetje themelësinë e të provuarit dhe të dyshimit të bazuar mirë, nëse është kryer ndonjë veprim 

në drejtim të veprës penale, andaj i ka propozuar gjykatës që pas vlerësimit të aktakuzës dhe provave 

që gjenden në shkresat e lëndës të njëjtin ta liroj nga akuza dhe të shpallet i pafajshëm. 

 

I akuzuari M.M., ka deklaruar se: e mbështet fjalën e mbrojtësit të tij dhe nuk ka çfarë të shtoj. 

 

Provat e administruara: 

Gjykata, gjatë këtij shqyrtimi gjyqësor me qëllim të vërtetimit të drejtë dhe të plotë të gjendjes faktike 

ka administruar provat materiale si në vijim : 

- Shënimi zyrtar i hetuesit A.Sh., i datës 26.03.2019 dhe Shënimi zyrtar i policit Z.Z., i datës 

26.03.2019, 

- Vërtetimi mbi marrjen e sendeve, i datës 26.03.2019, 

- Shënimi zyrtar UGJK, i datës 26.03.2019, 

- Procesverbali mbi bastisjen, i datës 26.03.2019, 

- Raporti i Ekspertimit, i datës 12.07.2019, i lëshuar nga Agjencia e Kosovës për Forenzikë në 

Prishtinë, dhe foto dokumentacioni. 

 

Pas administrimit të provave materiale, i pandehuri nuk ka dhënë mbrojtjen e tij, respektivisht ka 

shfrytëzuar të drejtën e mbrojtjes në heshtje dhe ka theksuar se qëndron pranë deklaratave që ka 

dhënë në fazën e hetimeve. 

Në prokurori, i pandehuri kishte deklaruar se narkotiku i gjetur tek ai, është i tij, mirëpo kishte 

theksuar se e kishte për konsum personal dhe jo për shitje. Sa i përket narkotikut, i pandehuri kishte 

deklaruar se e kishte blerë të stadiumi i madh i “Trepçës”, nga një person me nofkën “Leshi”, emrin 

dhe mbiemrin e të cilit nuk ia di. Në pyetjen e Prokurorit të Shtetit, i pandehuri ishte përgjigjur se 

nuk shet substanca narkotike por është përdorues i tyre, ndërsa arsyeja e ndarjes së narkotikut në 

qese, ishte sepse siç ka deklaruar i pandehuri, ajo ishte sasia që e konsumonte brenda ditës derisa 

është në punë. 

Vlerësimi i gjykatës: 

Gjykata, pas vlerësimit të pretendimeve të palëve dhe administrimit të provave materiale të lartë 

cekura, me kujdes dhe me ndërgjegje ka çmuar çdo provë veç e veç dhe të gjitha ato së bashku në 

përputhje me nenin 360 të KPP-së, ka vërtetuar gjendjen faktike si në dispozitiv të këtij aktgjykimi, 

ashtu që bazuar në një gjendje të tillë të vërtetuar në mënyrë të plotë dhe të drejtë të kësaj çështje 

penale, kjo gjykatë vlerëson se i akuzuari M.M. ka kryer veprën penale për të cilën akuzohet sipas 

aktakuzës. 

 

Nuk është kontestues fakti se me datën 26.03.2019, në shtëpinë e të akuzuarit M.M., pas një pas një 

kontrolli që është bërë nga ana e Policisë së Kosovës, në xhepin e një jaknje është gjetur një (1) qese 

e madhe substance të dyshuar narkotik e llojit marihuanë në peshë rreth 15.20 gram, një (1) qese e 

vogël substancë të dyshuar narkotik e llojit marihuanë në peshë rreth 1.19 gram, dhe tetë (8) qese të 

vogla me substancë të dyshuar narkotike e llojit marihuanë në peshë rreth 4.44 gram, të cilat janë 

konfiskuar nga ana e policisë ku pas matjes kanë rezultuar në peshë rreth 20.83. 

 

Këto fakte, përveç që nuk janë kontestuar nga i akuzuari, vërtetohen edhe nga provat e administruara, 

respektivisht nga provat materiale. 

Gjykata vëren se prokuroria në aktakuzën e saj, e akuzon të pandehurin M.M. se pa autorizim, ka 

poseduar me qëllim shitjeje substanca narkotike të llojit miarhuanë, të shpallura me ligj si narkotik 

ashtu që, pas kontrollit të bërë në shtëpinë e tij nga ana e Policisë së Kosovës, janë gjetur dhe 

sekuestruar një (1) qese e madhe substance të dyshuar narkotike e llojit marihuan në peshë rreth 

15.20 gram, një (1) qese e vogël substancë të dyshuar narkotike e llojit marihuanë në peshë rreth 1.19 

gram, dhe tetë (8) qese të vogla me substancë të dyshuar narkotike e llojit marihuanë në peshë rreth 

4.44 gram, të cilat janë konfiskuar nga ana e policisë ku pas matjes kanë rezultuar në peshë rreth 

20.83. 

 

Në këtë kontekst, kontestues ishte fakti nëse i pandehuri M.M., e kishte poseduar narkotikun me 

qëllim shitjeje apo jo, e të cilin fakt, i pandehuri e ka mohuar gjatë gjithë procedurës penale. 

 

Nga shënimi zyrtar nga hetuesi A.SH., i datës 26.03.2019 dhe Shënimi zyrtar i policit Z.Z., i datës 

26.03.2019, vërtetohet se pas pranimit të informatave në rrugë operative se i pandehuri merret me 

shitblerjen e substancave narkotike, kanë realizuar kontroll në shtëpinë e të pandehurit ashtu që në 

dhomën e tij të fjetjes, në xhepin e jaknes së tij, është gjetur një sasi e substancës narkotike e llojit 

Marihuanë e cila dyshohet se ishte përgatitur me qëllim shitje. 

Nga vërtetimi mbi marrjen e sendeve i datës 26.03.2019, vërtetohet se nga zyrtarët e DHTN-së në 

Mitrovicë, nga i akuzuari M.M. kanë sekuestruar, një (1) qese e madhe me substancë të dyshuar 

narkotike e llojit marihuanë me peshë rreth 15.20 gram, një (1) qese e vogël me substancë të dyshuar 

narkotike e llojit marihuanë me peshë rreth 1.19 gram, tetë (8) qese të vogla me substancë të dyshuar 

narkotike e llojit marihuanë me peshë rreth 4.44 gram. 

 

Nga shënimi zyrtar për aprovimin retroaktiv të urdhrit gojor për kontrollim, i datës 26.03.2019, 

vërtetohet se është aprovuar Urdhri gojor për kontrollimin e shtëpisë së bashku me objektet 

përcjellëse të dyshuarit M.M., e cila gjendet në Lagjen e Romëve në Mitrovicë. 

 

Nga procesverbali mbi bastisjen e banesës dhe personave, i datës 26.03.2019, vërtetohet se nga 

Policia e Kosovës - Njësia për Hetimin e Trafikimit me Narkotikë, Mitrovicë-Jugu, me datën 

26.03.2019, në Rrugën “Adem Voca” në Mitrovicë, Lagjja e Romëve, me lejen e pronarit të shtëpisë, 

M.M., njësitë policore kanë hyrë brenda dhe gjatë bastisjes së shtëpisë së të akuzuarit M.M., janë 

gjetur dhe sekuestruar sendet si më lartë. 

Nga raporti i ekspertizës së Agjencisë së Kosovës për Forenzikë-AKF me numër Referues AKF-

2019-0868/2019-756 i datës 12.07.2019, vërtetohet se ekzaminimi i substancës bimore me ngjyrë të 

gjelbër/kafe, ka treguar se është prezent Kanabisi (marihuana) që përmban Tetrahidrokanabinol 

(THC). 

Nga vështrimi në foto dokumentacionin që gjendet në shkresat e lëndës, rezulton se këto substanca 

narkotike, janë gjetur në shtëpinë e të akuzuarit M.M.. 

Nga të gjitha këto, Gjykata vlerëson se në veprimet e të akuzuarit M.M., përmbushen të gjitha 

elementet e veprës penale Blerja, posedimi, shpërndarja dhe shitja e paautorizuar e narkotikëve, 

substancave psikotrope dhe analoge nga neni 273 paragrafi 1 të KPRK-së, për të cilën vepër është 

paraparë dënim me gjobë dhe me burgim prej dy (2) deri në tetë (8) vjet. 

Sipas dispozitës ligjore nga neni 273 paragrafi 1 të KPRK-së, veprën penale Blerja, posedimi, 

shpërndarja dhe shitja e paautorizuar e narkotikëve, substancave psikotrope dhe analoge, për të cilën 

akuzohet i akuzuari sipas aktakuzës e kryen : “Kushdo që pa autorizim blen ose posedon me qëllim 

të shitjes apo shpërndarjes, ose ofron për shitje substanca apo preparate të cilat janë shpallur me 

ligj si narkotikë, substanca psikotrope apo substanca analoge”.   

Gjykata, dashjen e të akuzuarit se i njëjti ka pasur për qëllim që narkotikun në fjalë të shesë, e ka 

nxjerrë nga rrethanat faktike të rastit, për faktin se të njëjtit në shtëpinë e tij, më saktësisht në dhomën 

e tij, gjatë kontrollit nga Policia e Kosovës i janë gjetur një (1) qese e madhe me substancë të dyshuar 

narkotike e llojit Marihuanë me peshë rreth 15.20 gram, një (1) qese e vogël me substancë të dyshuar 

narkotike e llojit Marihuanë me peshë rreth 1.19 gram, tetë (8) qese të vogla me substancë të dyshuar 

narkotike e llojit Marihuanë me peshë rreth 4.44 gram. Pra fakti se i akuzuari ka poseduar substancën 

narkotike në shtëpinë - dhomën e tij, në jaknen e tij personale, e cila në njërën qese, substanca ishte 

e pandarë, ndërsa në tetë qese të tjera ishte ndarë, sipas vlerësimit të gjykatës, ndarja e narkotikut e 

ndarë në qese të vogla, vërteton faktin se qëllimi apo dashja e të akuzuarit ka qenë që substancën 

narkotike ta shes, përndryshe do të ishte e palogjikshme ndarja dhe paketimi në disa qese të vogla 

nga e cila sipas raportit të AKF-së numër Referues AKF-2019-0868/2019-756 i datës 12.07.2019, ka 

konstatuar se sipas karakteristikave morfologjike dhe përbërjes kimike dëshmitë përmbajnë kanabis 

(Marihuanë) që përmban  Tetrahidokanabinolit (THC), pesha neto e përgjithshme është 18.95+- 

0.0001 gram. 

Sipas vlerësimit të kësaj Gjykate, të gjitha provat vërtetojnë faktin se i akuzuari ka pasur në posedim 

këtë sasi të narkotikëve me qëllim të shitjes, kjo pasi nga provat e administruara gjatë shqyrtimit 

gjyqësor, është vërtetuar pa mëdyshje se pas kontrollit të bërë në shtëpinë në të cilën ka qenë duke 

jetuar i pandehuri M.M., Policia e Kosovës kanë gjetur dhe sekuestruar substanca narkotike, ndër të 

tjera të ndara në tetë qese të vogla. 

Faktet e sipër cekura, gjykata pjesërisht i ka vërtetuar edhe nga mbrojtja e të akuzuarit M.M. i cili 

gjatë shqyrtimit gjyqësor është mbrojtur në heshtje, mirëpo i njëjti në fazat e më hershme, 

përkatësisht gjatë deklarimit të tij në polici dhe prokurori, kishte deklaruar se është përdorues i 

marihuanës dhe se substancën narkotike e ka poseduar për konsumim personal.  

 

Gjykata nuk ia fali besimin deklaratës së tij, pasi që siç u theksua edhe më lart, është vërtetuar fakti 

se i akuzuari ka qenë në posedim dhe në kontroll të sasisë së narkotikëve që janë objekt i akuzës 

kundër tij dhe se të gjitha rrethanat e rastit të cilat u sqaruan edhe më lart, tregojnë se i njëjti kishte 

për qëllim që narkotikun në fjalë, të shesë. Ky fakt vërtetohet përmes provave që janë administruar 

gjatë shqyrtimit gjyqësor siç janë raportet e policisë, ekspertiza mbi ekzaminimin e narkotikëve, lista 

e gjërave të konfiskuara  (narkotikëve). 

Të gjitha provat materiale, vërtetojnë faktin se i akuzuari, sasinë e narkotikëve të cilën e mbante në 

shtëpinë - dhomën e tij e kishte fshehur dhe kishte për qëllim që ta shiste, këtë e dëshmon vet mënyra 

e paketimit në sasi të vogla, e që kjo tregon se inkorporohen elementet e veprës penale Blerja, 

posedimi, shpërndarja dhe shitja e paautorizuar e narkotikëve, substancave psikotrope dhe analoge 

nga neni 273 paragrafi 1 të KPRK-së. 

Matja e llojit dhe lartësisë së dënimit: 

Me rastin e caktimit të llojit dhe lartësisë së dënimit Gjykata mori parasysh të gjitha rrethanat të cilat 

ndikojnë me rastin e shqiptimit të dënimit konform nenit 73 dhe 74 të KPRK-së. Si rrethana rënduese, 

gjykata gjeti rrezikshmërinë shoqërore të kësaj vepre penale në kontekst të saj se ky lloj i veprave 

penale, është gjithnjë e në rritje në vendin tonë, shkallën e lartë të dashjes për kryerjen e kësaj vepre 

penale si dhe faktin se i pandehuri edhe më parë ka qenë i dënuar me një vendim (të pashlyer) të 

formës së prerë për veprën penale Vjedhja e rëndë. Ndërsa si rrethana lehtësuese, gjykata vlerësoi 

sjelljen korrekte të pandehurit në gjykatë, sasinë relativisht të vogël të narkotikut të cilën i pandehuri 

e posedonte me qëllim shitjen e tij, kohën e kaluar nga kryerja e veprës penale pasi që tashmë kanë 

kaluar afërsisht gjashtë vite dhe gjithashtu edhe rrethanat personale e familjare pasi që i pandehuri 

është i martuar dhe baba i dy fëmijëve.  

 

Gjykata, duke marrë për bazë rrethanat lehtësuese të cekura si më lartë, vendosi që ndaj të akuzuarit 

të shqiptojë dënimin me burgim nën minimumin e paraparë ligjor për veprën penale për të cilën i 

akuzuari është shpallur fajtor, duke u bazuar në dispozitën ligjore nga neni 75 paragrafi 1, nën 

paragrafi 1.2 lidhur me nenin 76, paragrafi 1, nën paragrafi 1.4 të KPRK-së, në të cilën përcaktohet 

se :“nëse për veprën penale është paraparë si masë më e ulët dënimi me burgim prej dy (2) vjet, 

dënimi mund të zbutet deri në gjashtë (6) muaj burgim”. 

   Sipas bindjes së gjykatës, dënimi me burgim në kohëzgjatje prej një (1) viti si dhe dënimi me gjobë 

në shumën prej treqind (300.00) euro ndaj të akuzuarit, duke i marrë për bazë rrethanat e përmendura 

më lartë, është dënim i drejtë, në harmoni me peshën e veprës penale dhe shkallën e përgjegjësisë së 

të tij. Sa i përket dënimit me gjobë në këtë rast për të akuzuarin, Gjykata përveç rrethanave të cekura, 

ka vlerësuar dhe ka marrë parasysh edhe kushtet dhe mundësitë materiale për pagimin e gjobës, duke 

vlerësuar se dënimi me gjobë i shqiptuar për këtë të pandehur është i përballueshëm për kushtet 

ekonomike, për çka i ka lënë afatin e pagesës në kohëzgjatje prej tridhjetë (30) ditëve. 

   Në kuptim të nenit 83 paragrafi 1 të KPRK-së, gjykata, në dënimin e shqiptuar, ia ka llogaritur të 

pandehurit kohën e kaluar në masën e paraburgimit dhe arrestit shtëpiak, ashtu siç është e përshkruar 

në dispozitiv të këtij Aktgjykimi. 

Gjykata të akuzuarit i shqiptoi dënim si në dispozitiv të këtij aktgjykimi duke vlerësuar se dënimi i 

shqiptuar është në përputhshmëri me shkallën e përgjegjësisë dhe të rrezikshmërisë shoqërore për 

veprën penale me të cilën akuzohet i akuzuari dhe se Gjykata ka vlerësuar se me një dënim të tillë 

do të arrihet qëllim i dënimit i paraparë me nenin 41 të KPRK-së, se i akuzuari në të ardhmen do të 

përmbahet nga veprimet e paligjshme dhe do të bëjë rehabilitimin e tij, pasi që njëra nga qëllimet e 

dënimit është të parandalojë kryerësin nga kryerja e veprave penale në të ardhmen, në parandalimin 

e personave të tjerë në kryerjen e veprave penale, ngritjen e moralit dhe forcimin e detyrimit për 

respektimin e ligjit. 

Konfiskimi: 

Gjykata vendosi si në pikën III të dispozitivit të këtij Aktgjykimi duke u bazuar nё dispozitën ligjore 

të nenit 273 paragrafi 5 tё KPRK-sё lidhur me nenin 276 paragrafi 1 dhe 2 nën paragrafi 2.4 të KPP-

së ashtu që, ka urdhëruar konfiskimin e përhershëm të substancës narkotike-të llojit Kanabis 

(Marihuanë), e cila përmban Tetrahidrokanabinol (THC), me peshë neto të përgjithshme: 18.95+- 

0.0001 gram, për të cilat ka autorizuar Policinë e Kosovës që pasi ky aktgjykim të merr formën e 

prerë, të bëjë asgjësimin e kësaj substance narkotike.  

 

Vendimi për shpenzimet e procedurës penale: 

Vendimin për shpenzimet e procedurës gjykata e ka marrë në bazë të nenit 449, 450 dhe 452 të KPP-

së, që kanë të bëjnë me shpenzimet e paushallit gjyqësor, ndërsa taksa për kompensimin viktimave 

të krimit, në kuptim të nenit 36 paragrafi 3 nën paragrafi 3.2 të Ligjit Nr.08\L-109 për Kompensimin 

e Viktimave të Krimit. 

 

Kërkesa pasurore juridike: 

 

Sa i përket kërkesës pasurore-juridike, Gjykata nuk ka vendosur sepse në aktakuzë, nuk kishte të 

propozuar palë të dëmtuar. 

 

 

 

Nga ajo që u tha më lartë, e në bazë të nenit 276, 364, 449, 450 dhe 452 të KPP-së, u vendos si në 

dispozitiv të aktgjykimit. 

GJYKATA THEMELORE NË MITROVICË 

Departamenti për Krime të Rënda 

PKR.nr.84/2019, datë 04.03.2025 

Zyrtarja ligjore Kryetari i trupit gjykues - gjyqtari 

Doruntina BEKA Xhemajl JUSUFI 

 

                               

 

 

 

KËSHILLË JURIDIKE: Kundër këtij Aktgjykimi, pala e pakënaqur ka të drejtë ankese në afat prej 

tridhjetë (30) ditësh nga dita e pranimit të Aktgjykimit. Ankesa i drejtohet Gjykatës së Apelit të 

Kosovës në Prishtinë, përmes kësaj Gjykate, në kopje të mjaftueshme për gjykatën dhe palët 

kundërshtare. 

 

 

 

 

 

 

 

 

 

 

 

 

 

 

 

 

 

 


